
Shri Vidyaranya Ashtakam

શ્રીવિદ્યારણ્યાષ્ટકમ્

શ્રીવિદ્યારણ્યમુનિધ્યાનમ્ -
અવિદ્યારણ્યકાન્તારે ભ્રમતાં પ્રાણિનાં સદા ।
વિદ્યામાર્ગોપદેષ્ટારં વિદ્યારણ્યગુરું શ્રયે॥
વિદ્યાવિદ્યાવિવેકેન પારં સંસારવારિધેઃ ।
પ્રાપયત્યનિશં ભક્તાંસ્તં વિદ્યારણ્યમાશ્રયે॥
અથ શ્રીવિદ્યારણ્યાષ્ટકમ્ ।
ભવભીતિવિભેત્તારં ભવભૂતિપ્રદકટાક્ષલવલેશમ્ ।
શ્રીવિદ્યારણ્યગુરું ભજે ભજત્કલ્પભૂમિરુહમ્॥ ૧॥
ખરદીધિતિનિભવસનં વરદાનરતસ્વકીયચિત્તાબ્જમ્ ।
શ્રીવિદ્યારણ્યગુરું સ્મરામિ કરનિર્જિતામ્બુસંજાતમ્  ॥ ૨॥
કરબદરિતતર્કદ્વયસાંખ્યદ્વયજૈમિનીયવેદાન્તમ્ ।
શ્રીવિદ્યારણ્યગુરું કલયામ્યેણાઙ્કશીતલસ્વાન્તમ્॥ ૩॥
વિજયપુરીવૈભવદં પ્રાર્થિતમાકૃતસુવર્ણઘનવૃષ્ટ્યા   ।
શ્રીવિદ્યારણ્યગુરું કલયેઽહં રાજરાજિકલિતાઙ્ઘ્રિમ્ ॥ ૪॥
વિનતાતનુભવવાહનવનિતાનુગ્રહવિશેષતતિપાત્રમ્ ।
શ્રીવિદ્યારણ્યગુરું વિનતાઘવજ્રવિનાશકં વન્દે॥ ૫॥
કૃતકૃતાન્તાદિભયં કૃમ્યાદિનિખિલકૃપાસુધાબ્ધિહૃદયમ્  ।
શ્રીવિદ્યારણ્યગુરું કૃત્સ્નજગત્કૃષ્નતાબુધં  કલયે॥ ૬॥
સંયમિમણિગણનમ્યં ચેષ્ટિતવાણીહૃદઙ્ગમતિરમ્યમ્  ।
વિદ્યારણ્યં સૌમ્યં વન્દેઽજસ્રં વિતીર્ણનતકામ્યમ્॥ ૭॥
પારદજનિમૃતસિન્ધોઃ સારદનિગમાન્તવેદ્યતત્ત્વસ્ય ।
શ્રીવિદ્યારણ્યગુરો વરદાયભધૃત્કરામ્બુજાતાવ॥ ૮॥

શ્રીવિદ્યારણ્યાષ્ટકમ્

ઇતિ શ્રીવિદ્યારણ્યાષ્ટકં સમ્પૂર્ણમ્ ।

